
ВОВЕД  

 Управувањето и расходувањето на движните и 

недвижните ствари е регулирано со Законот за 

користење и располагање со стварите во државна 

сопственост и со стварите во општинска сопственост 

 Наведениот закон го утврдува начинот на: 

 Набавка на недвижни и движни ствари 

 Продажба на движни и недвижни ствари 

 Размена на стварите 

 Издавање под закуп на недвижните ствари 

 Расходување на движните ствари  



НАМЕТНАТИ ПРАШАЊА 

 Со примената на Законот за користење и 

располагање со стварите во државна сопственост и со 

стварите во општинска сопственост се наметнаа 

неколку значајни и суштински прашања: 

 На кои субјекти се однесуваат одредбите од наведениот 

закон 

 Што обработува законот, односно кои постапки се 

опфатени со оваа законска регулатива 

 Во чија сопственост се средствата и кој може да ги користи 



ШТО УРЕДУВА  

ЗАКОНОТ ? 

 Законот ги уредува правата и должностите на државните органи во 

однос на набавката, користењето и располагањето со стварите во 

државна сопственост, освен стварите што ги користат дипломатско-

конзуларните претставништва во Република Северна Македонија 

 Правата и должностите на правните субјекти основани од државата во 

однос на користење на недвижни и движни ствари, размената на 

недвижни и движни ствари, продажбата и давањето во закуп на движни 

ствари во државна сопственост 

 Давање на користење на стварите во општинска сопственост на 

државните органи и на правните лица основани од државата како и 

постапката за продажба и давање под закуп на недвижни ствари и 

продажба на движни ствари во општинска сопственост, како и продажба 

на ствари за кои е издаден лист за предбележување на градба во корист 

на општините, општините во градот Скопје и градот Скопје 



ЧИЈ Е ПРИХОДОТ ОД  

КОРИСТЕЊЕ НА СТВАРИТЕ ? 

 Средствата кои се остваруваат од продажба, размена, закуп или давање 

на користење на стварите во државна сопственост, претставуваат приход 

на Буџетот на Р.С.М, доколку со друг закон не е утврдено 

 Средствата кои се остваруваат од продажба, размена, закуп или давање 

на користење на стварите во општинска сопственост, претставуваат 

приход на Буџетот на општините, општините на град Скопје и градот 

Скопје 

 Средствата остварени од продажба, размена, закуп или давање на 

користење на стварите стекнати во сопственост во извршната постапка за 

наплата на побарувања од должници или стекнати во сопственост во 

стечајна постапка на име на Министерството за финансии, по основ на 

одобрени кредити од Компензационите фондови, се приход на наменските 

сметки на Компензационите фондови во Народната банка на Р.С.М. 



ЧИЈ Е ПРИХОДОТ ОД  

КОРИСТЕЊЕ НА СТВАРИТЕ ? 

 Со последната измена на законот средствата остварени од продажба и 

давање во закуп на движни ствари и давање на користење на движни 

ствари на правните лица основани од државата, а што се стекнати во 

текот на работењето, односно набавени со сопствени средства, 

добиени во стечајни и судско постапки, по основ на доделен кредит, 

економска помош од странство, од донации, по основ на извршна 

постапка за наплата на побарувањата од должници, претставуваат 

приход на правните субјекти основани од државата  

 Како што може да се забележи овој исклучок се однесува само за 

движните ствари, што во минатиот период при примена на овој закон 

предизвикува проблем кај правните субјекти основани од државата  



НАБАВКА НА  

НЕДВИЖНА СТВАР 

 За набавката одлучува Владата на Р.С.М. 

 Потребно е да се изврши прибирање на понуди, со претходно 

обезбедување на средства со Буџетот 

 Прибирањето на понуди се врши со објавување на оглас, кој треба да ги 

содржи податоците за: назив и седиште на органот кој ја врши набавката, 

опис и локација на недвижната ствар, проценета вредност на набавката, 

начин на плаќање, рок и начин на поднесување на понуди  

 Постапката за прибирање на понуди треба да биде спроведена од страна на 

Комисија за недвижни и движни ствари, со објавување на оглас во два 

дневни весника кои се издаваат на македонски јазик и еден дневен весник 

кој се издава на јазикот што го зборуваат најмалку 20% од граѓаните кои 

зборуваат службен јазик различен од македонскиот јазик 



НАБАВКА НА  

НЕДВИЖНИ СТВАРИ СО 

НЕПОСРЕДНА ПОСТАПКА 

 Оваа постапка се спроведува за недвижните ствари кои 

се во сопственост, на стопанисување или дадени на 

користење на: 

 Акционерското друштво за изградба и стопанисување со 

станбен простор и со деловен простор од значењето на 

Републиката – Скопје и 

 Акционерското друштво за стопанисување со деловен простор 

во државна сопственост – Скопје 



НАБАВКА НА НЕДВИЖНИ  

СТВАРИ СО НЕПОСРЕДНА  

ПОСТАПКА 

 Активноста започнува од моментот кога државниот орган кој има 

потреба од набавка на недвижна ствар доставува барање до 

претходно наведените акционерски друштва  

 Акционерските друштва се должни да достават податоци и 

понуди за недвижните ствари кои се во нивна сопственост, на 

стопанисување или добиени на користење 

 Државните органи ги разгледуваат понудите и доколку проценат 

дека постои недвижна ствар која ја задоволува нивната потреба и 

вредноста е во рамките на обезбедените средства во Буџетот на 

Република Северна Македонија за таа намена, доставуваат 

предлог за набавка на недвижна ствар со непосредна спогодба 

до Владата на Република Северна Македонија 



НАБАВКА НА НЕДВИЖНИ  

СТВАРИ СО НЕПОСРЕДНА  

ПОСТАПКА 

 Врз основа на предлогот за набавка, Владата на Р.С.М. донесува одлука 

за давање на согласност за набавка на недвижна ствар со непосредна 

спогодба. Одлуката содржи информации за: 

 државниот орган кој врши набавка  

 акционерското друштво во чија сопственост е недвижната ствар, 

односно дадено на стопанисување или на користење  

 вредноста на недвижната ствар утврдена од овластен проценител 

согласно Законот за процена, што претставува цена за набавка на 

недвижната ствар со непосредна спогодба 

 Со приложување на одлуката државниот орган доставува барање за 

купување на недвижната ствар до едно од акционерските друштва  

 Врз основа на одлуката одговорното лице на државниот орган за чии 

потреби се врши набавка со непосредна спогодба, склучува договор во 

писмена форма со органот на управување на акционерското друштво 



НАБАВКА ДВИЖНИ  

СТВАРИ 

 Набавката на движни ствари се врши на начин 

согласно Законот за јавни набавки, применувајќи ги 

одредбите и принципите на рамноправност, 

транспарентност, лојална конкуренција, заради 

економично и ефикасно користење на буџетските 

средства 



ВРЕМЕН И ТРАЕН ПРЕСТАНОК  

НА КОРИСТЕЊЕ НА  

НЕДВИЖНИ СТВАРИ 

 Во случај кога државните органи немаат потреба од 

користење на одделни недвижни ствари, заради промена на 

надлежностите, намален обем на работа и слично, истите 

недвижни ствари може да се дадат на користење кај друг 

орган, да се продадат, разменат или дадат под закуп 

 Исклучок од наведеното е кога Владата на Република 

Северна Македонија може да ги даде на користење без 

надомест на организациите на Обединетите нации, Советот 

на Европа и НАТО 



 Законодавецот предвидел состојби во кои државните органи трајно 

престанале да ги користат недвижните ствари заради неупотребливост, 

односно дотраеност, а за кои се потребни дополнителни средства, при 

што истите можат да се продадат или да се дадат под закуп доколку 

закупецот инвестира во објектот заради негово доведување во употребна 

состојба. Во овие случаи меѓусебните односи треба да бидат регулирани 

со посебен договор, врз основа на претходно обезбедено мислење од 

Државното правобранителство на Р.С.М. Во овие случаи Владата на 

Р.С.М. може со одлука да ги даде на користење или да ги пренесе без 

надомест во сопственост на општините, општините во градот Скопје и 

градот Скопје. Предвидено е преземање на соодветни мерки доколку 

државните органи ги користат недвижните ствари спротивно на намената 

и извршувањето на работите и задачите. Во тие случаи Владата на 

Република Северна Македонија може да донесе одлука со која престанува 

користењето на недвижните ствари од надлежниот државен орган 



ВРЕМЕН И ТРАЕН ПРЕСТАНОК  

НА КОРИСТЕЊЕ НА  

НЕДВИЖНИ СТВАРИ 

 Владата на Република Северна Македонија ги дава на 

користење недвижните ствари според: 

 Карактерот и специфичноста на работите и задачите 

 Извршување на работи и задачи во објект под закуп 

 Специфичноста на опремата потребна за вршење на 

работите и  

 Бројот на вработените 

 Во случај кога недвижните ствари се даваат на времено или 

трајно користење со надоместок, надоместокот го 

определува Бирото за судски вештачење односно овластен 

проценител 

  



ВРЕМЕН И ТРАЕН ПРЕСТАНОК  

НА КОРИСТЕЊЕ НА  

НЕДВИЖНИ СТВАРИ 

 Поаѓајќи од дефиницијата дека под времено користење на 

стварите се подразбира користење на стварите за период од 

десет години, треба да се заклучи дека во тие случаи 

недвижната ствар останува да се евидентира во 

сметководствената евиденција кај државниот орган од кого е 

извршен пренос или извршено одземање на недвижните 

ствари врз основа на одлука на Владата на Р.С.М.  

 Тоа истовремено предизвикува обврска да се продолжи со 

пресметката на амортизацијата и ревалоризацијата 

 



ТРЕТМАН НА ОТПАД  

НА ДВИЖНИ СТВАРИ 
 Одредбите од член 42 од наведениот закон предвидува состојби кога 

движните ствари не се користат, не можат да се разменат или продадат 

заради нивната дотраеност, неупотреливост или технолошка застареност 

 Во такви случаи државните органи или правни лица основани од 

државата, врз основа на одлука на Владата на Р.С.М. се должни да 

спроведат постапка за избор на правно лице кое врши дејност или 

поседува дозвола за собирање и транспортирање, преработка, 

рециклирање и уништување на отпад. Примопредавањето на овие движни 

ствари се врши врз основа на записник кој го потпишуваат членовите на 

Комисијата и одговорното лице на избраното правно лице кое врши 

дејност или поседува дозвола за собирање и транспортирање, 

преработка, рециклирање и уништување на отпад 

 Записникот претставува основ за бришење на движните ствари од 

внатрешната евиденција на државниот орган, односно правното лице 

основано од државата 



РАЗМЕНА НА  

НЕДВИЖНИ СТВАРИ 

 За размената одлучува Владата на Република Северна 

Македонија, на предлог на буџетскиот корисник 

 Стварите во државна сопственост може да се разменуваат и со 

недвижниот имот сопственост на општините 

 Вредноста на недвижните ствари кои се предмет на размена се 

утврдува според проценетата вредност согласно со Законот за 

процена 

 Одлуката на Владата на Република Северна Македонија за 

размена на недвижни ствари претставува основ за промена на 

сопственоста во Катастарот на недвижности 



РАЗМЕНА НА  

ДВИЖНИ СТВАРИ 

 Размената може да се спроведе помеѓу буџетските корисници или 

буџетските корисници и трети лица 

 За размената на движните ствари одлучува работодавачот на 

буџетскиот корисник 

 Вредноста на движните ствари кои се предмет на размена се 

утврдува од страна на Бирото за судски вештачења, односно 

овластен проценител 

 Доколку постои разлика во вредноста на движните ствари што се 

разменуваат помеѓу буџетските корисници, истата не треба да се 

надоместува, но во случај на размена на движни ствари помеѓу 

буџетски корисници и трети лица доколку вредноста на движната 

ствар која припаѓа на буџетскиот корисник е поголема, тогаш 

размената може да се изврши само ако се плати разликата во 

вредноста од страна на третото лице 



ДАВАЊЕ НА НЕДВИЖНИ  

СТВАРИ ПОД ЗАКУП 

 Недвижните ствари се даваат под закуп доколку: 

 Со давањето не се наруши функцијата на буџетскиот корисник 

 Претходно не можело да се изврши продажба, размена со друг субјект 

 За давањето во закуп на недвижната ствар одлучува работодавачот на 

буџетскиот корисник, кој го утврдува начинот на давање во закуп, кој може да 

биде со јавно наддавање или со непосредна спогодба  

 Висината на почетната месечна закупнина изнесува 0,5% од проценетата 

вредност на недвижната ствар. Вредноста на недвижната ствар ја 

определува Бирото за судски вештачења, односно овластен проценител, 

согласно Законот за процена  

 За давањето на недвижната ствар во закуп со јавно наддавање соодветно 

се применуваат одредбите кои се однесуваат за постапката за продажба 

на недвижни ствари со јавно наддавање  

 Врз основа на претходно образложен предлог на работодавачот на 

буџетскиот корисник, Владата на Р.С.М. може определена недвижна ствар 

да ја даде во закуп со непосредна спогодба  



ДАВАЊЕ НА ДВИЖНИ  

СТВАРИ ПОД ЗАКУП 

 Како кај недвижните ствари, така и кај движните ствари постапката 

за давање под закуп се спроведува на следниот начин: 

 Се донесува одлука на Владата на Република Северна Македонија, а 

на предлог на одговорното лице на државните органи и правните лица 

основани од државата 

 Постапката ја спроведува Комисијата 

 Се склучува договор од страна на одговорното лице на органот, 

односно органот на управување на правното лице основано од 

државата 

 Постапката се врши со електронско јавно наддавање 

 Вредноста на движните ствари што се даваат во закуп се утврдува 

според сметководствената вредност на движните ствари и истата 

претставува почетна закупнина во постапката за електронско јавно 

наддавање  

 



РАСХОДУВАЊЕ НА ДВИЖНИ 

 СТВАРИ И СИТЕН ИНВЕНТАР 

 Многу е честа појавата која државните органи се соочуваат со 

проблемот поврзан со расходувани средства, кои дел од нив 

имаат сегашна вредност, но немаат употребна вредност 

 На кој начин секој субјект треба да постапи при донесување 

одлука, дали и на кој начин може тоа да го спроведе 

 Од даночен аспект треба да се разликува расходувани 

средства кои немаат сегашна вредност и расходувани средства 

кои имаат сеуште корисен век на употреба, односно сегашна 

вредност, затоа што даночниот третман не е еднаков кај двете 

категории на расходувани средства 

 Меѓутоа овој даночен третман не се однесува за буџетските 

корисници 



РАСХОДУВАЊЕ НА  

ПОСТОЈАНИ СРЕДСТВА 

 Во одделни случаи органот на управување донесува одлука во 

која е одлучено расходуваните средства да бидат „избришани“ 

од сметководствената евиденција. На овој начин, не само што се 

постапува спротивно на законската регулатива, туку се остава 

простор истите средства да бидат предмет на самоволно 

отуѓување од неовластени лица без притоа да се забележи дека  

на таков начин се отуѓени 

 За разлика од расходот, кусокот е состојба кога дел од 

постојаните средства ги нема во деловните простории на 

буџетскиот корисник (најчесто кражба) и врз основа на записник 

изготвен од надлежен орган се пристапува кон усогласување, 

односно сведување на фактичката состојба со 

сметководствената  



РАСХОДУВАЊЕ И ОТУЃУВАЊЕ  

НА СИТЕН ИНВЕНТАР КАЈ

 Начинот на постапување при расходување и отуѓување на ситниот 

инвентар кај државните органи се разликува од начинот на расходување на 

долгорочните средства (недвижни и движни ствари) кој е регулиран со 

одредбите од Законот за користење и располагање со стварите во државна 

сопственост и со стварите во општинска сопственост  

 Одговорниот сметководител е обврзан правилно да го применува 

критериумот со кој се разграничуваат стварите (долгорочните средства) од 

ситниот инвентар заради правилно и точно сметководствено 

евидентирање, нивна пресметка на амортизација и заради преземање на 

мерки кога се расходуваат или отуѓуваат 

 Наведениот закон ги обработува прашањата во однос на набавката, 

користењето, располагањето со стварите (долгорочни средства) во 

државна и во општинска сопственост, нивната размена, давање под закуп, 

продажба, така што законските одредби од наведениот закон не се 

однесуваат на ситниот инвентар со кои располагаат државните органи 



ПРИЗНАВАЊЕ И  

СМЕТКОВОДСТВЕНО  

ЕВИДЕНТИРАЊЕ 

 Вообичаено, набавениот ситен инвентар веднаш се распределува 

на вработените лица со издавање на документ (реверс) со кое се 

потврдува дека истите се распределени. Истовремено, издадениот 

документ ја подигнува одговорноста на вработените лица кои се 

задолжени со ситниот инвентар, да бидат поодговорни  

 Доколку државниот орган набавува ситен инвентар кој не се издава 

веднаш на вработените, лицето одговорно за магацинот е должен 

да изврши прием на ситниот инвентар врз основа на добиените 

фактура и испратница од добавувачот  



СПРОВЕДУВАЊЕ НА  

ПОПИС 

 Имајќи предвид дека пописот треба да ги опфати сите средства и 

обврски кај државните органи, тоа подразбира дека со него треба да 

биде опфатен и ситниот инвентар, независно дали е издаден по 

вработени или се наоѓа на залиха во магацинот 

 За пописот на ситниот инвентар во употреба потребно е да се 

побараат издадените документи (реверси), додека за ситниот 

инвентар на залиха потребно е да се изврши увид во магацинот и да 

се спроведе проверка дали фактичката состојба одговара на 

сметководствената евиденција  

 Доколку се констатира разлика помеѓу фактичката и 

сметководствената состојба комисијата за попис е должна тоа да го 

истакне во извештајот заради преземање на соодветни мерки за 

усогласување на состојбите и евентуално задолжување на одделни 

лица за констатираната разлика 



ЗАКЛУЧОК 

 Со Законот за користење и располагање со стварите во државна 

сопственост и со стварите во општинска сопственост се воспостави 

поголема контрола во начинот на управување и одржување на 

средствата со кои располагаат правните субјекти 

 Овој закон е доста комплексен и на почетокот не беше применлив во 

одделни делови, но законодавецот во текот на неговата примена 

изврши соодветни измени заради негово прилагодување на 

потребите на правните субјекти 

 Останува на именуваните лица како работодавачи да го 

применуваат законот кој претставува значајна законска рамка во 

делот на набавка, продажба, размена на движните и недвижните 

ствари, односно во делот на управување и одржување на истите 



Ви благодарам на 

вниманието 


